
Girkolaš orgánat 
Sámi ásahusat 
Oahpahusásahusat 
Læstadiánalaš searvegottit 
Eará gulaskuddanásahusat 
 
 

 

 

Gulaskuddan – Norgga girku Sámi girkolaš válgačoahkkima 

ásaheapmi 
 

 

Sámi girkoráđđi sádde dál gulaskuddamii evttohusa Norgga girku Sámi girkolaš 

válgačoahkkima birra. 

 

Norgga girku višuvdna sámi girkoeallimii lea: Ealli  ja ovttadássásaš – Norgga girku 

sámi girkoeallin.  

 

Ealli ja ovttadássásaš sámi girkoeallin lea sápmelaččaid ja sámi álbmoga oassálastin 

girkui. Dan dihtii lea deaŧalaš ahte sápmelaččat ožžot vejolašvuođa oassálastit girkui 

min iežamet kultuvrra ja iešvuođa vuođul ja ahte mii oažžut saji hábmet iežamet 

girkoeallima Norgga girku siskkobealde. Mihttomearri lea ahte sámi girkoeallin šaddá 

diehttelas oassi Norgga girku oktasaš identitehtii.   

 

Sámi girkoeallima strategalaš plána čuovvuleapmin lea Girkoráđđi (GR 49/13) Sámi 

girkoráđi (SGR 16/13) ávžžuhusa mielde dáhtton girkoráđđedirektevra ovttasbarggus 

Sámi girkoráđiin guorahallat dárbbu ásahit sámi girkolaš válgačoahkkima mii lágiduvvo 

juohke 4. jagi. Guorahallan galgá váldit vuhtii Sámi girkoeallima strategalaš plána 

háliidusaid das makkár doaibma dakkár čoahkkimis sáhttá leat, earret eará báikin gos 

sáhttá ságastallat áigeguovdilis girkolaš áššiid sámi servodagas, teologalaš gažaldagaid 

sámi oktavuođas ja gealboloktema. Lea lunddolaš ahte čoahkkimis maiddái lea 

čoagganeapmi Ipmila sáni birra. 

 

Evttohusas čilge makkár válljemiin Sámi girkolaš válgačoahkkin galgá leat oassin ja 

movt. Dasto čilge evttohusas movt nominertet sámi áirasiid mat galget válljejuvvot 

Norgga girku stivrenorgánaide ja movt válljet áirasiid Sámi girkolaš válgačoahkkimii. 

Mihttomearri lea ahte Sámi girkolaš válgačoahkkin dollojuvvo vuosttaš gearddi 

Girkoválggaid olis 2019:s.  

 

Mii bivdit ahte vuostáiváldit fuolahit dán gulaskuddama vuollásaš ásahusaide dahje 

orgánaide jus sii galget oažžu dán.  

 

Mii bivdit ahte gulaskuddancealkámušat sáddejuvvojit sisa e-boasta bokte: 

post.kirkeradet@kirken.no 

Sáhttá maid sáddet cealkámušaid reivve bokte dán čujuhussii: Sámi girkoráđđi, 

Postboks 799 Sentrum, 0106 Oslo 

 

Gulaskuddancealkámušaid áigemearri lea guovvamánu 17. beaivvi 2017. 

 

 

 

Ustitlaš dearvuođaiguin 

 

 

Risten Turi Aleksandersen e.f. 

váldočálli Sámi Girkoráđđi                                              Vidar Andersen  

                                                                                          vuostaškonsuleanta  

 

 

  

 

Dokumentet er elektronisk godkjent og har derfor ingen signatur. 

